
MËSIMI 28 

 

1. Pse nuk po konsumohej shkurrja që pa Moisiu duke u 

djegur? 

-Sepse Perëndia ishte në shkurren. 

 

2. Kush ngjasonte me shkurren që digjej? 

-Izraelitët. 

 

3. Si ngjasonin izraelitët me shkurren që digjej? 

-Ashtu siç zjarri donte të konsumonte shkurren që digjej, 

Satani dhe Faraoni donin të shkatërronin izraelitët. 

-Ashtu siç Perëndia ishte në shkurren që digjej, ishte edhe 

me izraelitët. 

 

4. Çfarë kuptimi ka emri i Perëndisë "UNË JAM"? 

- Ka kuptimin që Perëndia nuk ka fillim. 

- Ka kuptimin që Perëndia nuk ka fund. 

- Ka kuptimin që Perëndia ka jetuar gjithmonë. 

- Ka kuptimin që nuk ka patur kurrë një kohë kur Perëndia 

nuk ishte i gjallë.  

 

5. A e dinte Perëndia që Faraoni nuk do t'i linte izraelitët 

të iknin nga Egjipti? 

-Po. 

-Perëndia di çdo gjë. 

 

6. Cila ishte shenja e parë që tregonte se Perëndia e kishte 

zgjedhur Moisiun për të udhëhequr izraelitët jashtë 

Egjiptit? 

-Shkopi i Moisiut u kthye në një gjarpër dhe përsëri në  

shkop. 

 

7. Cila ishte shenja e dytë që tregonte se Perëndia e kishte 

zgjedhur Moisiun për të udhëhequr Izraelitët jashtë 

Egjiptit? 

-Dora e Moisiut u bë me lebër kur ai e futi dorën brenda 

në gji dhe u shërua përsëri kur ai e futi përsëri brenda në 

gji.  

 

8. Kë dërgoi Perëndia që të ndihmonte Moisiun t'i fliste 

Faraonit? 

-Aaronin, vëllanë e Moisiut. 

 

9. Pse donte Perëndia t'i shpëtonte izraelitët nga 

skllavëria? 

-Sepse Perëndia i donte ata dhe Ai nuk donte që ata të 

jetonin në skllavëri. 

-Sepse Perëndia i pati premtuar Abrahamit që Ai do t'i 

kthente ata përsëri në tokën e Kananit. 

-Sepse Perëndia i pati premtuar Abrahamit që Ai do të 

dërgonte Shpëtimtarin nëpërmjet izraelitëve. 

 

-Perëndia e mbajti premtimin ndaj Moisiut dhe dërgoi 

vëllanë e tij Aaron për të ndihmuar Mosiun. 

 

Le të lexojmë nga Eksodi 4:27-28 

 

27-Zoti i tha Aaronit: "Shko në shkretëtirë të takosh 

Moisiun". Dhe ai shkoi, e takoi atë në malin e Perëndisë 

dhe e puthi. 

28-Dhe Moisiu i tregoi Aaronit tërë fjalët që Zoti e 

kishte porositur të thoshte, dhe tërë shenjat e mahnitshme  

që i kishte urdhëruar të bënte. 

 

-Pastaj Mosiu dhe Aaroni udhëtuan për në Egjipt. 

 

-Kur Moisiu dhe Aaroni arritën në Egjipt, ata i thirrën 

izraelitët bashkë dhe u treguan atyre të gjitha ato që 

Perëndia i kishte thënë Moisiut. 

 

Le të lexojmë nga Eksodi 4:29-31 

 

29-Atëherë Moisiu dhe Aaroni shkuan dhe mblodhën 

tërë pleqtë e bijve të Izraelit. 

30-Dhe Aaroni tregoi tërë fjalët që Zoti i kishte thënë 

Moisiut, dhe bëri mrekullitë në sy të popullit. 

31-Kështu populli i besoi. Ata kuptuan që Zoti kishte 

vizituar bijtë e Izraelit dhe kishte parë dëshpërimin e tyre; 

dhe u përkulën dhe e adhuruan. 

 

-A e besuan izraelitët Fjalën e Perëndisë që Ai ia kishte 

thënë Mosiut? 

-Po. 

 

-Pse ishte gjë e mirë që izraelitët u besuan Fjalëve të 

Perëndisë? 

 

-Sepse vetëm Perëndia ishte në gjendje t'i shpëtonte 

izraelitët. 

-Sespe vetëm Fjalët e Perëndisë ishin në gjendje t'i 

shpëtonin izraelitët. 

-Nëse ne nuk i besojmë Fjalët e Perëndisë, atëherë ne e 

quajmë Perëndinë gënjeshtar. 

 

-A do t'i shpëtojë Perëndia ata që nuk besojnë Fjalët e Tij? 

-Jo. 

-Nëse ne nuk i besojmë Fjalët e Perëndisë, atëherë ne nuk 

mund të shpëtohemi. 

 

-Perëndia do që ti të dëgjosh Fjalët e Tij që ti të 

shpëtohesh. 

 

-Vetëm Perëndia mund t'i shpëtojë njerëzit. 

-Vetëm Fjalët e Perëndisë mund t'i shpëtojnë njerëzit. 

 

-Pasi Moisiu dhe Aaroni mbaruan së foluri me izraelitët, 

ata shkuan për të folur me Faraonin. 

 

Le të lexojmë nga Eksodi 5:1-2 

 

1-Pas kësaj, Moisiu dhe Aaroni shkuan te Faraoni dhe i 

thanë: "Kështu thotë Zoti, Perëndia i Izraelit: "Lëre 

popullin tim të shkojë, me qëllim që të kremtojë për mua 

një festë në shkretëtirë"". 

2-Por Faraoni u përgjigj: "Kush është Zoti që unë 

duhet t'i bindem zërit të tij dhe ta lë Izraelin të shkojë? 

Unë nuk e njoh Zotin dhe nuk kam për ta lënë Izraelin të 

shkojë". 
 

 

-Çfarë tha Faraoni kur Moisiu tha që Zoti po e urdhëronte 

atë t'i linte izraelitët të shkonin? 

-Faraoni tha: "Unë nuk e njoh Zotin dhe nuk kam për ta 

lënë Izraelin të shkojë". 

 

-Pse nuk e njihte Faraoni Perëndinë? 

 

-Sepse Faraoni nuk donte ta njihte Perëndinë. 

-Sepse Faraoni nuk donte të besonte në  Perëndinë. 

-Sepse Faraoni donte mëkatin e tij. 

 

-Faraoni dhe njerëzit e Egjiptit nuk besonin në Perëndinë. 

 

-Faraoni dhe njerëzit e Egjiptit adhuronin lumin e madh në 

tokën e tyre. 

-Faraoni dhe njerëzit e Egjiptit adhuronin diellin, hënën, 

yjet dhe shumë kafshë. 

 

-Njerëzit e Egjiptit adhuronin Faraonin si perëndinë e tyre, 

gjithashtu. 

 

-Faraoni dhe njerëzit e Egjiptit adhuronin atë që krijoi 

Perëndia në vend që të adhuronin Perëndinë. 

 

-Gjatë kohës së Faraonit, shumë njerëz refuzuan të 

besonin të vërtetat e Perëndisë. 

 

-Edhe sot, shumë njerëz refuzojnë të besojnë të vërtetat e 

Perëndisë. 

 

-Për shkak se shumë njerëz refuzuan të besonin të vërtetat 

e Perëndisë, Perëndia lejoi Satanin që t'i mashtronte ata. 

-Satani i mashtroi njerëzit dhe ata adhuruan çdo gjë përveç 

Perëndisë. 

-Për shkak se shumë njerëz refuzuan të besonin të vërtetat 

e Perëndisë, Perëndia zgjodhi Abrahamin të ishte i ati i 

izraelitëve. 

 

-Perëndia zgjodhi të dërgonte Shpëtimtarin nëpërmjet 

Abrahamit dhe izraelitëve. 

 

-Perëndia zgjodhi gjithashtu që të shkruante të vërtetat e 

Tij, në Librin e Tij, të cilin Ai e shkroi nëpërmjet 

Abrahamit dhe izraelitëve. 

 

-Libri i Perëndisë quhet Bibla. 

 

-A e dinte Perëndia që Faraoni nuk do t'i linte izraelitët të 

iknin nga Egjipti? 

-Po. 

 

-Perëndia di çdo gjë madje përpara se të ndodhë. 

 

-Pasi Faraoni refuzoi që t'i linte izraelitët të iknin, dëgjo se 

çfarë i tha Perëndia Moisiut: 

 

Le të lexojmë nga Eksodi 6:1 

 

1-Zoti i tha Moisiut: "Tani ke për të parë çfarë kam për 

t'i bërë Faraonit; sepse i detyruar nga një dorë e fuqishme 

ai do t'i lërë të shkojnë; po, i detyruar nga një dorë e 

fuqishme do t'i dëbojë nga vendi i tij". 

-Pse vendosi Perëndia që të tregonte fuqinë e tij të madhe 

ndaj Faraonit dhe egjiptianëve? 

 

-Që ata të njihnin që vetëm Ai është Perëndia i vërtetë. 

 

-Perëndia vendosi t'u tregonte Faraonit dhe egjiptianëve që 

lumi i madh në tokën e tyre nuk ishte Perëndia. 

 

-Perëndia vendosi t'u tregonte Faraonit dhe egjiptianëve që 

dielli, hëna dhe yjet nuk ishin Perëndia. 

 

-Perëndia vendosi t'u tregonte Faraonit dhe egjiptianëve që 

kafshët e tyre të shumta nuk ishin Perëndia. 

 

-Perëndia vendosi t'u tregonte Faraonit dhe egjiptianëve që 

Faraoni nuk ishte Perëndia. 

 

-Perëndia gjithashtu vendosi t'u tregonte  fuqinë e tij 

izraelitëve që ata të njihnin që Ai ishte Perëndia e tyre. 

 

Le të lexojmë nga Eksodi 6:2-8 

 

2-Pastaj Zoti i foli Moisiut dhe i tha: "Unë jam ZOTI, 

3-dhe i jam shfaqur Abrahamit, Isakut dhe Jakobit, si 

Perëndi i plotfuqishëm; por ata nuk më kishin njohur kurrë 

me emrin tim, ZOT. 

4-Kam caktuar gjithashtu besëlidhjen time me ta, duke 

u premtuar se do t'u jap vendin e Kanaanit, vendin ku 

qëndruan si të huaj. 

5-Dëgjova edhe kujën e bijve të Izraelit që Egjiptasit i  

mbajnë në skllavëri dhe m'u kujtua besëlidhja ime. 

6-Prandaj u thuaj bijve të Izraelit: "Unë jam ZOTI; do 

t'ju heq nga punët e rënda që ju kanë imponuar Egjiptasit, 

do t'ju çliroj nga skllavërimi i tyre dhe do t'ju çliroj me 

krah të shtrirë dhe ndëshkime të mëdha. 

7-Do t'ju marr si popullin tim, dhe do të jem Perëndia 

juaj; dhe ju do të mësoni që unë jam ZOTI, Perëndia juaj, 

që ju heq nga punët e rënda të imponuara nga Egjiptasit. 

8-Dhe do t'ju bëj të hyni në vendin, që u betova t'i jap 

Abrahamit, Isakut dhe Jakobit; dhe do t'jua jap atë në 

trashëgimi. Unë jam ZOTI"". 

 

-Perëndia vendosi t'u tregonte fuqinë e tij izraelitëve që ata 

të njihnin që Ai ishte Perëndia i Abrahamit, Isakut dhe 

Jakobit. 

 

 

-Perëndia vendosi t'u tregonte  fuqinë e tij izraelitëve që 

ata të njihnin që Ai ishte Perëndia i tyre, Perëndia i 

izraelitëve. 

 

 

-Për shkak se Faraoni nuk i la izraelitët të shkonin, 

Perëndia filloi të tregonte fuqinë e Tij të madhe. 

 

 

-Si e tregoi Perëndia fuqinë e Tij të madhe ndaj 

egjiptianëve dhe izraelitëve? 

 

 

-Perëndia dërgoi plagë mbi Faraonin dhe egjiptasit. 

-Si plagë të parë, Perëndia e ktheu ujin e lumit të madh të 

Egjiptit në gjak. 

 
-Plaga, sidoqoftë, nuk hyri në tokën ku jetonin izraelitët. 

 
Le të lexojmë nga Eksodi 7:20-21 

 
20-Moisiu dhe Aaroni vepruan ashtu, pikërisht siç i 

kishte urdhëruar ZOTI. Kështu ai ngriti bastunin dhe rrahu 

ujërat që ndodheshin në lumë, para syve të Faraonit dhe 

para syve të shërbëtorëve të tij; dhe të gjitha ujërat që ishin 

në lumë u shndërruan në gjak. 

21-Dhe peshqit që ishin në lumë ngordhën; dhe lumi u 

qelb, kështu që Egjiptasit nuk mund të pinin më ujët e 

lumit. Kështu pati gjak në tërë vendin e Egjiptit. 

 
-Faraoni iu lut Moisiut ta hiqte plagën dhe tha që do t'i 

linte izraelitët të shkonin. 

 
-Por kur Perëndia e hoqi plagën, Faraoni refuzoi që t'i linte 

izraelitët të shkonin. 

 
-Si plagë të dytë, Perëndia dërgoi një plagë bretkosash. 

 
-Toka e Faraonit  dhe egjiptasve u mbulua me bretkosa. 

 
-Plaga, sidoqoftë, nuk hyri në tokën ku jetonin izraelitët. 

Le të lexojmë nga Eksodi 8:5-6 

 

5-Pastaj ZOTI i tha Moisiut: "I thuaj Aaronit: "Shtri 

dorën tënde me bastunin tënd mbi lumenjtë, mbi kanalet 

dhe pellgjet dhe bëj që të ngjiten bretkosat mbi vendin e 

Egjiptit"". 

6-Kështu Aaroni shtriu dorën e tij mbi ujërat e Egjiptit, 

dhe bretkosat u ngjitën dhe mbuluan vendin e Egjiptit. 

 

-Faraoni iu lut Moisiut ta hiqte plagën dhe tha që do t'i 

linte izraelitët të shkonin. 

 

-Por kur Perëndia e hoqi plagën, Faraoni refuzoi që ti linte 

izraelitët të shkonin. 

 

-Si plagë të tretë, Perëndia dërgoi plagën e mushkonjat. 

 

-Faraoni, të gjithë egjiptasit dhe gjithë toka e Egjiptit u 

mbulua me mushkonja. 

 

-Plaga, sidoqoftë, nuk hyri në tokën ku jetonin izraelitët. 

 
Le të lexojmë nga Eksodi 8:16-17 

 
16-Pastaj ZOTI i tha Moisiut: "I thuaj Aaronit: "Zgjate 

bastunin tënd dhe rrih pluhurin e tokës, dhe ai do të bëhet 

mushkonja për tërë vendin e Egjiptit"". 

17-Dhe ata kështu vepruan. Aaroni shtriu dorën me  

bastunin e tij, rrahu pluhurin e tokës dhe njerëzit e kafshët 

u mbuluan nga mushkonja; tërë pluhuri i tokës u shndërrua 

në mushkonja në të gjithë vendin e Egjiptit. 

 

-Faraoni iu lut Moisiut ta hiqte plagën dhe tha që do t'i 

linte izraelitët të shkonin. 

 

-Por kur Perëndia e hoqi plagën, Faraoni refuzoi që t'i linte 

izraelitët të shkonin. 

 

-Si plagë të katërt, Perëndia dërgoi plagën e mizave. 

 

-Toka e Faraonit dhe e egjiptasve u mbulua me miza. 

 

-Plaga, sidoqoftë, nuk hyri në tokën ku jetonin izraelitët. 

 
Le të lexojmë nga Eksodi 8:24 

 
24-Dhe ZOTI ashtu veproi; erdhën grumbuj të dendur 

mizash në shtëpinë e Faraonit dhe në shtëpitë e 

shërbëtorëve të tij, dhe në gjithë vendin e Egjiptit toka u 

shkretua nga moria e mizave. 

 

-Faraoni iu lut Moisiut ta hiqte plagën dhe tha që do t'i 

linte izraelitët të shkonin. 

 

-Por kur Perëndia e hoqi plagën, Faraoni refuzoi që t'i linte 

izraelitët të shkonin. 

-Si plagë të pestë, Perëndia dërgoi plagën e ngordhjes së të 

gjitha kafshëve. 

 
- Gjithë kuajt, lopët, delet, devetë dhe gomarët e Faraonit 

dhe egjiptasve ngordhën. 

 
-Plaga, sidoqoftë, nuk hyri në tokën ku jetonin izraelitët. 

 
Le të lexojmë nga Eksodi 9:6-7 

 
6-Dhe ZOTI e bëri atë të nesërmen, dhe tërë bagëtia e 

Egjiptit ngordhi; por nga bagëtia e bijve të Izraelit nuk 

ngordhi as edhe një kokë. 

7-Faraoni dërgoi njerëz për të parë, dhe ja asnjë kokë 

bagëtie e Izraelitëve s'kishte ngordhur. Por zemra e 

Faraonit u fortësua dhe ai nuk e la popullin të shkojë. 

 
-Faraoni iu lut Moisiut ta hiqte plagën dhe tha që do t'i 

linte izraelitët të shkonin. 

 
-Por kur Perëndia e hoqi plagën, Faraoni refuzoi që t'i linte 

izraelitët të shkonin. 

 
-Si plagë të gjashtë, Perëndia dërgoi plagën e ulçerës. 

 
-Faraonit dhe të gjithë egjiptasit u mbuluan me plagën e 

ulçerës. 

-Plaga, sidoqoftë, nuk hyri në tokën ku jetonin izraelitët. 

 

Le të lexojmë nga Eksodi 9:10 

 

10-Atëherë ata [Moisiu dhe Aaroni] morën hi furre dhe 

u paraqitën para Faraonit; dhe Moisiu e shpërndau drejt 

qiellit, dhe ai shkaktoi ulcera që përftuan puçrra te njerëzit 

dhe te kafshët. 

 

-Faraoni iu lut Moisiut ta hiqte plagën dhe tha që do t'i 

linte izraelitët të shkonin. 

 

-Por kur Perëndia e hoqi plagën, Faraoni refuzoi që t'i linte 

izraelitët të shkonin. 

 

-Si plagë të shtatë, Perëndia dërgoi plagën e breshërit. 

 

-Breshëri ra mbi të gjithë tokën e Egjiptit dhe shkatërroi të 

gjitha pemët dhe të korrat e Faraonit dhe të egjiptasve. 

 

-Plaga, sidoqoftë, nuk hyri në tokën ku jetonin izraelitët. 

 

Le të lexojmë nga Eksodi 9:23-26 

 

23-Dhe Moisiu e shtriu bastunin e tij drejt qiellit; dhe 

ZOTI dërgoi bubullima dhe breshër, dhe zjarri ra duke 

goditur me rrufe në tokë; dhe ZOTI bëri që të bjerë 

breshër mbi vendin e Egjiptit. 

24-Kështu ra breshër dhe pati një zjarr të përzier me 

breshrin; dhe ky ishte aq i fortë, sa nuk ishte parë ndonjë 

herë në të gjithë vendin e Egjiptit, që ditën që ishte bërë 

komb. 

25-Dhe breshri goditi në të gjithë vendin e Egjiptit 

gjithçka që ishte në fushat, si njerëzit ashtu dhe kafshët; 

breshri goditi çdo lloj bimësie në fushat dhe bëri copë 

copë çdo pemë që ndodhej në fushë. 

26-Vetëm në vendin e Goshenit, ku ishin bijtë e Izraelit 

nuk ra breshër. 

 

-Faraoni iu lut Moisiut ta hiqte plagën dhe tha që do t'i 

linte izraelitët të shkonin. 

 

-Por kur Perëndia e hoqi plagën, Faraoni refuzoi që t'i linte 

izraelitët të shkonin. 

 

-Si plagë të tetë, Perëndia dërgoi plagën e karkalecave. 

 

-Karkalecat hëngrën të gjithë atë që kishte ngelur nga 

pemët dhe të korrat e Faraonit dhe egjiptasve. 

 

-Plaga, sidoqoftë, nuk hyri në tokën ku jetonin izraelitët. 

 

Le të lexojmë nga Eksodi 10:13-15 

 

13-Atëherë Moisiu zgjati bastunin e tij mbi vendin e 

Egjiptit; dhe ZOTI ngriti një erë nga lindja mbi vendin 

tërë atë ditë dhe tërë natën; sa erdhi mëngjesi, era e lindjes 

solli karkalecat. 

14-Dhe karkalecat u ngjitën në tërë vendin e Egjiptit 

dhe u ulën në tërë territorin e tij në numër të madh. Nuk 

kishte pasur kurrë një murtajë të tillë karkalecash më parë 

dhe nuk do të ndodhë ndonjë tjetër. 

15-Ato mbuluan faqen e tërë dheut, aq sa e nxinë 

dheun; përpinë tërë bimësinë e vendit dhe tërë pemët e 

drurëve që breshri kishte lënë; dhe nuk mbeti asgjë e 

blertë mbi drurët dhe shkurrëzat e fushës, në tërë vendin e 

Egjiptit. 

 

-Faraoni iu lut Moisiut ta hiqte plagën dhe tha që do t'i 

linte izraelitët të shkonin. 

 

-Por kur Perëndia e hoqi plagën, Faraoni refuzoi që t'i linte 

izraelitët të shkonin. 

 

-Si plagë të nëntë, Perëndia dërgoi plagën e errësirës. 

 

-Errësira mbuloi të gjithë tokën e Faraonit dhe egjiptasve 

për tre ditë të tëra. 

 

-Plaga, sidoqoftë, nuk hyri në tokën ku jetonin izraelitët. 

 

Le të lexojmë nga Eksodi 10:21-23 
 

21-Atëherë ZOTI i tha Moisiut: "Shtrije dorën drejt 

qiellit, me qëllim që të jetë errësirë në vendin e Egjiptit, 

errësirë që të mund të preket me dorë". 

22-Dhe Moisiu e shtriu dorën e tij drejt qiellit, dhe u bë 

errësirë e madhe në tërë vendin e Egjiptit për tri ditë. 

23-Njëri nuk shikonte tjetrin dhe asnjeri nuk lëvizi nga 

vendi ku ndodhej për tri ditë; por për të gjithë bijtë e 

Izraelit kishte dritë në banesat e tyre. 

-Faraoni iu lut Moisiut ta hiqte plagën dhe tha që do t'i 

linte izraelitët të shkonin. 

 

-Por kur Perëndia e hoqi plagën, Faraoni refuzoi që t'i linte 

izraelitët të shkonin. 

 

-Pse plaga nuk hynte në tokën e izraelitëve? 

 

-Sepse Perëndia i premtoi Abrahamit, Isakut dhe Jakobit 

që Ai do t'i bekonte ata dhe se do t'i bënte një komb të 

madh. 

 

-Sepse Perëndia po i tregonte Faraonit, egjiptasve dhe 

izraelitëve që vetëm Ai është Perëndia dhe nuk ka asnjë 

tjetër. 

 

-Majde edhe pas këtyre plagëve të tmerrshme, Faraoni 

akoma refuzoi që t'i linte izraelitët të shkonin. 

 

-Majde edhe pas këtyre plagëve të tmerrshme, Faraoni 

akoma refuzoi që t'i bindej Perëndisë. 

 

-A mund të luftojë Faraoni kundër Perëndisë dhe të fitojë? 

-Jo. 

 

-A mund të luftojë ndonjë kundër Perëndisë dhe të fitojë? 

-Jo 

 

-Çfarë do t'u ndodhë atyre që luftojnë kundër Perëndisë? 

-Perëndia do t'i shkatërrojë ata. 


